
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ և ՍՊՈՐՏԻ  ՆԱԽԱՐԱՐՈՒԹՅԱՆ «ԵՐԵՎԱՆԻ ԲԵՆԻԱՄԻՆ ԺԱՄԿՈՉՅԱՆԻ  ԱՆՎԱՆ Հ. 119 ԱՎԱԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
ՀՀ կառավարության 2010 թվականի մայիսի 6-ի «Ավագ և հիմնական դպրոցների ցանկը հաստատելու մասին»  N 575-Ն որոշմամբ Երևանի Բենիամին Ժամկոչյանի անվան N 119 միջնակարգ դպրոցը վերակազմակերպվել է ավագ դպրոցի։ Այնուհետև, ՀՀ կառավարության 2016 թվականի հունվարի 29-ի N 239-Ա որոշմամբ  ավագ դպրոցին թույլատրվել է 2016-2017 ուսումնական տարվանից կատարել 5-9-րդ դասարանների ընդունելություն՝ ֆրանսերենի խորացված ուսուցման կազմակերպման նպատակով՝ կազմավորելով յուրաքանչյուր դասարանից առավելագույնը  2 դասարան։ Հաշվի առնելով այն հանգամանքը, որ «Հանրակրթության մասին» օրենքի 8-րդ հոդվածով սահմանված է ուսումնական հասատատությունների տեսակները՝ ըստ իրականացվող հանրակրթական հիմնական ծրագրերի և ըստ կրթական ծրագրերի աստիճանի, որտեղ 5-12-րդ դասարաններում կրթական ծրագրեր իրականացնող հաստատությունը վարժարանն է՝ անհրաժեշտություն է առաջացել շրջանառել Հայաստանի Հանրապետության կրթության, գիտության, մշակույթի և սպորտի նախարարության «Երևանի Բենիամին Ժամկոչյանի անվան հ. 119 ավագ դպրոց» պետական ոչ առևտրային կազմակերպությունը վերանվանելու վերաբերյալ որոշման նախագիծը:
2. Ընթացիկ իրավիճակը և խնդիրները 
Նկատի ունենալով վերոգրյալը ՀՀ կրթության, գիտության, մշակույթի և սպորտի նախարարությունը առաջարկում է՝  Հայաստանի Հանրապետության     կրթության, գիտության, մշակույթի և սպորտի նախարարության «Երևանի Բենիամին Ժամկոչյանի անվան  հ. 119 ավագ դպրոց» պետական ոչ առևտրային կազմակերպությունը վերանվանել Հայաստանի Հանրապետության     կրթության, գիտության, մշակույթի և սպորտի նախարարության «Երևանի Բենիամին Ժամկոչյանի անվան  վարժարան» պետական ոչ առևտրային կազմակերպության, որը կիրականացնի հիմնական ավագ հանրակրթական ծրագրեր:  
Ստորև ներկայացված է  ԿՏԱԿ-ի տվյալների բազայում 03-07-2025 թվականի դրությամբ ձևավորված հաշվետվության մեջ առկա տեղեկատվությունը հ. 119 ավագ դպրոցի աշակերտական համակազմի վերաբերյալ։

	Հաշվետվության ձևավորման ամսաթիվը / 2025-07-03

	Դպրոց / Կազմակերպաիրավական ձև / Պետական

	Դպրոց / Ենթակայություն / ՀՀ ԿԳՄՍՆ

	7-րդ
 դաս.
	8-րդ 
դաս.
	9-րդ 
դաս.
	10-րդ դաս.
	11-րդ դաս.
	12-րդ
 դաս. 

	Երևան
	ք. Երևանի Բ.Ժամկոչյանի անվ.  հ.119 ա/դ
	870
	20
	20
	28
	38
	30
	267
	238
	229



3.Կարգավորման նպատակը
2025-2026 ուսումնական տարվանից Հայաստանի Հանրապետության կրթության, գիտության, մշակույթի և սպորտի նախարարության «Երևանի Բենիամին Ժամկոչյանի անվան  ավագ դպրոց» պետական ոչ առևտրային կազմակերպությունը վերանվանելով վարժարանի՝ «Հանրակրթության մասին» օրենքի պահանջներին համապատասխան կշարունակի իրականացնել 5-9-րդ դասարաններում սովորողների  ընդունելություն, սակայն առանց դասարանների սահմանափակման: 
	4.Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է Կրթության, գիտության, մշակույթի և սպորտի  նախարարության կողմից:
5.Ակնկալվող արդյունքը
Նախագծի ընդունման դեպքում ակնկալվում է ապահովել սովորողների նաև հիմնական կրթություն ստանալու  իրավունքը:
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագծի ընդունումը բխում է Կառավարության 2021-2026թթ. ծրագրի «Կրթություն բաժնում ամրագրված ծրագրերից, մասնավորապես՝  հանրակրթության  ոլորտում առկա խնդիրների լուծման համար անհրաժեշտ հանրակրթության ամբողջական և շեշտակի փոփոխություններից, որի հիմնաքարը մինչև 2026 թվականը հանրակրթության նոր չափորոշիչների ամբողջական ներդրումն է հանրապետության բոլոր դպրոցների բոլոր դասարաններում՝ ապահովելով դպրոցական արդիական ու հագեցված ենթակառուցվածքի, ներառական ու զարգացնող միջավայրի, կրթական որակյալ բովանդակության, բարձրորակ ուսուցչական համակազմի և դպրոցների թափանցիկ ու արդյունավետ կառավարման ամբողջություն, որն էլ երաշխիքն է կրթության անընդհատության և հասանելիության կրթական բոլոր մակարդակներում:
[bookmark: _GoBack]7. Նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների ավելացում կամ նվազեցում չի նախատեսվում:
